
ФУҚАРОЛИК ЖАМИЯТИНИ БАРПО ЭТИШ-ТАРАҚҚИЁТ МЕЗОНИ СИФАТИДА

Бугунги мустақил Ўзбекистонда ҳуқуқий давлат ва фуқаролик жамиятини қуриш, бозор иқтисодиётига доир ислоҳотларни янада чуқурлаштириш жараёнларида юз бераётган ўзгаришлар, мустақил миллий сиёсатнинг амалга оширилиши, юртимизда кўп партиявий тизимнинг жорий этилиши, нодавлат нотижорат ташкилотлар фаолиятига катта эътибор қаратилиши Ўзбекистонда фуқаролик жамияти барпо этишда муҳим омиллардан бўлмоқда. 

Ҳозирги даврда Ўзбекистондаги нодавлат нотижорат ташкилотлар ва сиёсий партиялар фаолияти 1991 йил 14 февралда қабул қилинган Ўзбекистон Республикасининг “Жамият бирлашмалари тўғрисида”ги Қонуни (1997 йил апрелда қўшимча ва ўзгартиришлар киритилган), Ўзбекистон Республикасининг “Касаба уюшмалари, уларнинг ҳуқуқлари ва фаолиятининг кафолатлари тўғрисида”ги Қонуни (1992 йил июль), Ўзбекистон Республикасининг “Сиёсий партиялар тўғрисида”ги Қонуни (1996 йил декабрь), Ўзбекистон Республикасининг “Виждон эркинлиги ва диний ташкилотлар тўғрисида” янги тахрирдаги тахрирдаги Қонуни (1999 йил апрель), Ўзбекистон Республикасининг “Нодавлат нотижорат ташкилотлар тўғрисида”ги Қонуни (1999 йил апрель) воситасида мувофиқлашади. Бундан ташқари, мамлакатда нодавлат ташкилотлар тизимини янада мустаҳкамлаш, мазкур ташкилотларнинг жамиятдаги барча ижтимоий қатламлар ва гуруҳлар манфаатларини ифода этиш мақсадида 2003 йил 29 августда Олий мажлис томонидан Ўзбекистон Республикасининг “Жамоат бирлашмалари тўғрисида”ги Қонуни қабул қилинди. 


Қиска давр ичида мамлакатда фуқаролик жамияти қуришнинг пойдевори — конституциявий ва ҳуқуқий шарт-шароитлар ҳозирланди. Ислоҳотлар маҳсули сифатида мамлакатда нодав​лат нотижорат ташкилотлар тизими шаклланди. Муҳими, «учинчи сектор» билан давлат ҳамкорлиги натижасида мамлакатда но​давлат нотижорат ташкилотларининг мустақил фаолият юритиши, давлат ва жамият ишларини бошқариши учун кенг имкониятлар очилди. Нодавлат нотижорат ташкилотларини фуқаролик жамияти институти сифатида ривожлантиришда 2005 йилнинг 10 июнида «Ўзбекистон нодавлат нотижорат ташкилотлари миллий Ассоциацияси»нинг ташкил топиши муҳим аҳамият касб этди. Мамлакатда мустақил, барқарор, аҳолининг турли қатламлари қўллаб-қувватлайдиган фуқаролик жамияти институтларини шакллантириш, ижтимоий аҳамиятли муаммоларни ҳал этишдаги, фуқароларнинг ижтимоий-сиёсий ва иш фаоллигини оширишдаги ролини кучайтириш мақсадида 2005 йил 26 июлда «Ўзбекистан нодавлат нотижорат ташкилотларини қўллаб-қувватлаш фонди» ташкил топди. 


Шу тариқа мамлакатда фуқаролик жамиятининг асоси бўлган институтларни шакллантириш ва ривожлантириш жараёнларига доир ислоҳотлар тобора чуқурлашиб бормокда. Бугунги кунда мамлакатамизда 402 та республика аҳамиятига молик нодавлат жамоат бирлашмалари фаолият олиб бормоқда. Улардан 81 таси халқаро ташкилотлар мақомига эга. Нодавлат ташкилотларнинг 48 таси жамғарма, 78 таси жамият, 4 таси сиёсий партия, 42 таси федератция, 16 таси касаба уюшмалари, 2 таси ҳаракат, 20 таси марказ, 48 таси ассоциация, 20 таси уюшма, 5 таси қўмита, яна 37 таси бошқа номларда расмий рўйхатдан ўтган. Ҳозирга келиб, республика аҳамиятига молик, шунингдек, Қорақалпоғистон Республикаси, Тошкент шаҳри ва вилоятларда давлат рўйхатига олинган 5100 дан ортиқ нодавлат нотижорат ташкилотлар фаолият кўрсатмоқда. 2005 йилнинг май ойида Ўзбекистонда биринчи марта фуқаролик жамияти институтларининг вакиллари иштирокида Фуқаролик форуми ўтказилди. Форум ташаббуси билан Ўзбекистон Нодавлат нотижорат ташкилотлари миллий ассоциасияси (ЎзННТМА) таъсис этилди. ЎзННТМА фаолиятининг ҳозирги энг муҳим йўналиши жамиятда фуқароларнинг демократик қадриятлари, ҳуқуқ ва эркинликларини, шунингдек, уларнинг қонуний манфаатларини ҳимоя қилишдан иборат. Ана шу мақсаддан келиб чиқиб ЎзННТМАнинг фаолияти жамиятни демократлаштириш, жамият ҳаётининг барча соҳаларини эркинлаштириш, мамлакатни модернизациялаш ва ислоҳ қилишни ҳар томонлама қўллаб-қувватлашга қаратилган.

Жамият ҳаётининг турли соҳаларида кўплаб нодавлат нотижорат ташкилотлари фаолият юритиб келмоқда. “Булар қаторида “Камолот” ёшлар ижтимоий ҳаракати, Ўзбекистон хотин-қизлар қўмитаси, “Соғлом авлод учун”, “Нуроний” жамғармалари, “Ижод” фонди, Нодавлат нотижорат миллий ассоциацияси ва бошқа жамоат ташкилотларини санаб ўтиш мумкин”.


Ватанимиз мустақилликка эришганидан кейин барча соҳалар қатори ёшлар ташкилотлари қатори ёшлар ташкилотлари ҳам қатор ислоҳотларни барча соҳалар қатори ёшлар ташкилотлари ҳам қатор ислоҳотларни бошдан кечирди. Бозор муносабатларига ўтиш даврида ёшларни ижтимоий жиҳатдан қўллаб-қувватлаш, уларда тадбиркорлик кўникмаларини шакллантириш, боқимандалик кайфиятидан халос этиш зарурати пайдо бўлди. Ушбу мақсадда ёшлар ташкилоти Ўзбекистон Республикаси Президентининг 1996 йил 17 апрелдаги “Ўзбекистон Республикаси ёшларининг “Камолот” жамғармасини қўллаб-қувватлаш тўғрисида”ги 207-сон қарори қабул қилинди.


Жамғарма ёш авлоднинг ҳар томонлама камол топиши, чуқур билим, касб эгаллаши, ўзларида юксак маънавият, ватанпарварлик, меҳнатсеварлик, замонавий тадбиркорлик фазилатларини ҳосил қилиши, умуминсоний қадриятлар, демократик тамойиллар асосида вояга етган етук фарзандлар, истиқлол ишининг давомчилари бўлиб етишишлари, Ватан, халқ олдидаги конституциявий бурчларини бажаришларига кўп қиррали ёрдам кўрсатиш, зарур шарт-шароитларни яратишни ўзининг бош мақсад-вазифаси қилиб олган.


2001 йил 25 апрелда Ўзбекистон Миллий университетининг Маданият саройида Ўзбекистон Республикаси “Камолот” ёшлар ижтимоий ҳаракатининг таъсис қурултойи бўлиб ўтди. Қурултой ишида жойларда ёшлар томонидан сайланган 600 нафар делегат иштирок этди. Унда Ўзбекистон Республикаси “Камолот” ёшлар ижтимоий ҳаракати-Ўзбекистон ёшларининг ихтиёрийлик асосида фаолият юритадиган, ўзини-ўзи бошқарадиган нодавлат нотижорат ташкилоти таъсис этилди.


Ўзбекистон Республикаси Вазирлар Маҳкамасининг 2001 йил 30 майдаги “Ўзбекистон ёшларининг “Камолот” ижтимоий ҳаракати фаолиятини ташкил этишга кўмаклашиш тўғрисида”ги 240-сон қарори ҳаракатнинг дастури ва Низомида белгиланган вазифаларни ҳаётга тадбиқ этишга, ҳаракатнинг молиявий-иқтисодий негизини ва моддий-техник базасини мустаҳкамлашга имконият яратди. Бу эса, ўз навбатида, Ҳукуматимиз ва давлатимиз Раҳбари томонидан ёшларга катта эътибор қаратилаётганини яна бир бор исботлайди.
Адабиётлар:
1. Ўзбекистон Республикасининг “Жамоат жамғармалари тўғрисида”ги Қонуни.//Ўзбекистон Республикаси Олий мажлисининг Ахборотномаси, № 9-10 (1329-1330).2003, -Б-89-90.
2. И. Каримов. Мамлакатимизда демократик ислоҳотларни янада чуқурлаштириш ва фуқаролик жамиятини ривожлантириш концепцияси. Т., “Ўзбекистон”, 2010, -Б-42.

3. И. Каримов. Мамлакатимизда демократик ислоҳотларни янада чуқурлаштириш ва фуқаролик жамиятини ривожлантириш концепцияси. Т., “Ўзбекистон”, 2010, -Б-43.

4. Эргашев Ф. Тоталитар бошқарув тизими-фуқаролик жамияти зидди.Т., “Маънавият”, 2011, - Б-22.
